
N 662-Ա/2                                                           03.05.2021թ.


 հխսհ ժողովրդական արտիստ խաչատուր ավետիսյանի ծննդյան                95-ամյակին նվիրված հոբելյանական միջոցառման կազմակերպման ծրագիրը հաստատելու եվ գումար հատկացնելու մասին

   Ղեկավարվելով «Հայաստանի Հանրապետության 2021 թվականի պետական բյուջեի մասին» Հայաստանի Հանրապետության օրենքով և Հայաստանի Հանրապետության վարչապետի 2019 թվականի հունիսի 1-ի N 661-Լ որոշմամբ հաստատված Հայաստանի Հանրապետության կրթության, գիտության, մշակույթի և սպորտի նախարարության կանոնադրության 19-րդ կետի 20-րդ ենթակետով՝ ՀԽՍՀ ժողովրդական արտիստ Խաչատուր Ավետիսյանի ծննդյան 95-ամյակին նվիրված հոբելյանական միջոցառման կազմակերպման նպատակով՝

Հ Ր Ա Մ Ա Յ ՈՒ Մ   Ե Մ


    1. Հաստատել ՀԽՍՀ ժողովրդական արտիստ Խաչատուր Ավետիսյանի ծննդյան 95-ամյակին նվիրված հոբելյանական միջոցառման կազմակերպման ծրագիրը` համաձայն հավելվածի:   
      2. «Հայաստանի Հանրապետության 2021 թվականի պետական բյուջեի մասին» Հայաստանի Հանրապետության օրենքի N 1 հավելվածի N 2 աղյուսակի «1168. Արվեստների ծրագրի» «11005. Մշակութային միջոցառումների իրականացում» միջոցառման համար (տող՝ «Աջակցություն հոբելյանական ծրագրերի իրականացմանը») Հայաստանի Հանրապետության կրթության, գիտության, մշակույթի և սպորտի նախարարությանը նախատեսված գումարներից հատկացնել 6980,4 (վեց միլիոն ինը հարյուր ութսուն հազար չորս հարյուր) հազար դրամ` ՀԽՍՀ ժողովրդական արտիստ Խաչատուր Ավետիսյանի ծննդյան 95-ամյակին նվիրված հոբելյանական միջոցառման կազմակերպման ծախսերն ապահովելու համար: 
   3. Նախարարության ֆինանսաբյուջետային վարչության պետին՝ 
1) սույն հրամանն ուժի մեջ մտնելուց հետո 15-օրյա ժամկետում նախապատրաստել և Հայաստանի Հանրապետության կրթության, գիտության, մշակույթի և սպորտի նախարարության (այսուհետ` նախարարություն) գլխավոր քարտուղարի ստորագրմանը ներկայացնել սույն հրամանի 2-րդ կետում նշված գումարը «Հայաստանի պետական ֆիլհարմոնիա» պետական ոչ առևտրային կազմակերպությանը հատկացնելու մասին պայմանագիր (այսուհետ` պայմանագիր): 
2) Հայաստանի Հանրապետության կրթության, գիտության, մշակույթի և սպորտի նախարարի 2020 թվականի մարտի 16-ի թիվ 343-Ա/2 հրամանին և կնքվող պայմանագրին համապատասխան իրականացնել ֆինանսական հաշվետվությունների ընդունման և  պայմանագրով նախատեսված աշխատանքների հանձնման-ընդունման արձանագրությունների կազմման և ստորագրման գործառույթներ։
   4. Նախարարության ժամանակակից արվեստի վարչության պետին՝  Հայաստանի Հանրապետության կրթության, գիտության, մշակույթի և սպորտի նախարարի 2020 թվականի մարտի 16-ի թիվ 343-Ա/2 հրամանին և կնքվող պայմանագրին համապատասխան իրականացնել պայմանագրով նախատեսված աշխատանքների կատարման նկատմամբ հսկողություն, բովանդակային հաշվետվությունների ընդունման գործառույթներ։    
    5. Սույն հրամանի կատարման հսկողությունը վերապահել Հայաստանի Հանրապետության կրթության, գիտության, մշակույթի և սպորտի նախարարի տեղակալի պաշտոնակատար Ա. Խզմալյանին:       
                                                                              
   	  		                                                ՎԱՀՐԱՄ ԴՈՒՄԱՆՅԱՆ
                                                                                           /պաշտոնակատար/
	



Հավելված
 ՀՀ կրթության, գիտության,
 մշակույթի և սպորտի նախարարի
-----  --------------- 2021 թ.
N --------- Ա/2  հրամանի 
ԾՐԱԳԻՐ
ՀԽՍՀ ժողովրդական արտիստ Խաչատուր Ավետիսյանի ծննդյան 95-ամյակին նվիրված հոբելյանական միջոցառման կազմակերպման

	1
	Կազմակերպության անվանում
	«Հայաստանի պետական ֆիլհարմոնիա» ՊՈԱԿ

	2
	Կազմակերպության գտնվելու վայր
	ՀՀ, ք. Երևան, Աբովյան 2

	3
	Ծրագրի անվանում
	ՀԽՍՀ ժողովրդական արտիստ Խաչատուր Ավետիսյանի ծննդյան 95-ամյակին նվիրված հոբելյանական միջոցառում

	3.1
	Բովանդակություն 
	2021 թվականի մայիս ամսին Հայաստանի պետական ֆիլհարմոնիան   նշելու է  Խաչատուր Ավետիսյանի ծննդյան 95-ամյակը։ Նախագիծը իրականացնելու նպատակով Հայաստանի պետական ֆիլհարմոնիան համագործակցում է կոմպոզիտորի ընտանիքի՝ մասնավորապես որդու՝ Միքայել Ավետիսյանի հետ, ով տրամադրել է ՀՊՖ-ին  Խաչատուր Ավետիսյանի արխիվային նյութերը։  Նպատակն է ցույց տալ կոմպոզիտորի ստեղծագործության ժառանգության բազմաժանրությունը, նվագախմբային, երգչախմբային, գործիքային կատարողական արվեստը: Համերգը տեղի կունենա Ալ. Սպենդիարյանի անվան օպերայի և բալետի ազգային ակադեմիական թատրոնում: Համերգում ընդգրկված կլինեն Հայաստանի  ազգային նվագարանների պետական նվագախումբը, «Նարեկացի»  նվագախումբը, Հայաստանի պարի պետական անսամբլը, ԵՊԿ օպերային ստուդիայի երգչախումբը, ինչպես նաև մեներգիչներ՝ Գուրգեն Բավեյանը, Լուսինե  Ազարյանը, Մավր Մկրտչյանը,  Վարդան Բադալյանը, Արսեն Գրիգորյանն ու  Համլետ Գևորգյանը։ Համերգից բացի նախատեսում ենք նկարահանել Խաչատուր Ավետիսյանի  ստեղծագործական կյանքին նվիրված փոքրիկ վավերագրական ֆիլմ, ինչպես նաև երևանյան այն շենքում (Դ․ Դեմիրճյանի 27), որտեղ ապրել է կոմպոզիտորը, կբացվի նրա անունը կրող հուշատախտակ:

	3.2
	Նպատակ 
	· Հիմնական նպատակ
ՀՊՖ-ի նպատակը այս նախագծի միջոցով ժողովրդական երաժշտության հանրահռչակումն է: Ավետիսյանը իր բոլոր ստեղծագործություններում հանդես է գալիս որպես խորապես ազգային կոմպոզիտոր, որտեղ ձգտում է բացահայտել իր ժողովրդի հոգևոր անսպառ հարստությունը, ուժն ու գեղեցկությունը։  ՀՊՖ-ի հիմնական նպատակն է սերմանել բարձրաճաշակ երաժշտությունը:
 Հիմնախնդիր
Ավետիսյանական երաժշտությունը շատ քիչ է հնչում մեր օրերում: Մեր նպատակն է կամուրջ հանդիսանալ նոր և հին սերունդների միջև և հանրահռչակել նրա երաժշտությունը։ 

	3.3
	Անցկացման ժամկետ
	23.05.21թ.

	3.4
	Անցկացման վայր
	Օպերայի և բալետի ազգային ակադեմիական թատրոն

	3.5
	Ակնկալվող արդյունքներ
	· Նախատեսվում է կոմպոզիտորի հուշտախտակի բացումը այն շենքում, որտեղ որ ապրել է կոմպոզիտորը: 
· Ակնկալում ենք, որ այս միջոցառումների շարքից հետո հասարակության որոշ շերտեր կլսեն ու  կճանաչեն Խաչատուր Ավետիսյանի երաժշտությունը, և կծանոթանան նրա գործունեության հետ: 
· Այս նախագիծը հիմք կհանդիսանա հետագայում, 100-ամյակին ընդառաջ, ավելի մեծ շուքով և մեծ համերգային ծրագրով նշել կոմպոզիտորի հոբելյանը: 

	3.6
	Ոչ ֆինանսական ցուցանիշներ
	1 համերգ` 800 հանդիսատես, 1 վավերագրական ֆիլմ, 1 հուշատախտակի բացում

